
Cum in dei nomine in aurelianensi urbe ad sinudale concilium uenissimus, de his quae per longum tempus obseruatione cessante fuerant intermissa, priorum canonum tenore seruato praesentibus regulis uetera statuta renouauimus et noua pro causarum uel temporum condicione addenda credidimus. 

 

Primum, ut unusquisque metropolitanus in prouincia sua cum conprouincialibus suis singulis annis synodale debeat oportuno tempore habere concilium.

 

Quod si illum infirmitas aut necissitas certa tenuerit, ut ad alium constitutum locum adesse non possit, ad suam ciuitatem suos euocit fratres.

 

Quod si intra biennium diuinitus temporum tranquillitatem concessa admonitis conprouincialibus a metropolitano synodus indicta non fuerit, metropolitanus ipse euocationis tarditate anno integro missas facire non praesumat.

 

Quod si euocati nulla corporali infirmitate detenti adesse sua abutione despexerint, simili sententiae subiacebunt; qui tamen et hanc excusatione sibi nouerint esse sublatam, si absentiam suam diuitione sortis crededirint excusandam.

 

Vt nullus clericorum a subdiacono et supra, qui uxores in proposito suo adcipere inhibentur, propriae, si forte iam habeat, misciatur uxori.

 

Quod si fecerit, laica communione contentus iuxta priorum canonum statuta ab officio deponatur.

 

Quem si sciens episcopus suus in hac uilitate permixtionis uiuentem ad officium postea admiserit, et ipse episcopus ad agendam paenitentiam tribus mensibus sit a suo officio sequestratus.

 

De metropolitanorum uero ordinationibus id placuit, ut metropolitani a metropolitano omnibus, si fieri potest, praesentibus conprouincialibus ordinentur, ita ut ipsi metropolitano ordinandi priuilegium maneat, quem ordinationis consuitudo requirit.

 

Ipse tamen metropolitanus a conprouincialibus episcopis, sicut decreta sedis apostolicae continent, cum consensu clerus uel ciuium elegatur, quia aequum est, sicut ipsa sedis apostolica dixit: "qui praeponendus est omnibus, ab omnibus elegatur".

 

De prouincialibus uero ordinandis cum consensu metropolitani clerus et ciuium iuxta priorum canonum statuta uolumtas et electio requiratur.

 

De familiaritatem extranearum mulierum licit iam multa, quae obseruari debeant, multis canonecis sententiis fuerint statuta, tamen, quod agnoscitur saepe transcendi, conuenit replicari.

 

Ideo que statuimus, ut ne quis antestitum clericorum que omnium licentiam habeat intra domum suam ullam absque his propinquis mulieribus, quas priores canones elocuntur, habere personam.

 

Quibus etiam id specialiter inhibeatur, ut, si quis clericorum suspicionem aduersam aut oblucutione populi de muliere quacumque fortassis incurrerit, eam statim, si intra donum suam habit, abiciat; si certe extranea et sui iuris est, ita omnibus condicionibus studeat euitare, ut infamia, quae excitata est, abrogitur.

 

Quod si quilibet ille antestitum uel clericorum, quod supra scriptum est, uetare noluerit pro inobidentia triennii excumunicatione multetur.

 

Quod si adulterii permixtio fuerit adprobata, in regradatione honorum priorum canonum statuta seruentur.

 

In quibus communitionibus metropolitanus a conprouincialibus, conprouincialis a metropolitano cum reliquis conprouincialibus distringatur.

 

Si que oblationis in quibuslibet rebus adque corporibus conlate fuerint basilicis in ciuitatibus constitutis, ad potestatem episcopi redigantur et in eius sit arbitrio, quid ad reparationem basilicae aut obseruantum ibi substantia depotetur.

 

De facultatibus uero parrociarum uel basilicarum in pagis ciuitatem constitutis singulorum locorum consuetudo seruetur.

 

De clericorum praemittenda conuertione id omnimodis obseruetur, ne ullus ex lahicis ante annualem conuersationem uel aetatem legitimam, id est uiginta quinque annorum diaconus et trigenta presbyter, ordinetur, ita ut de ipsis quoque, qui ordinandi sunt clerici, regulare costodiatur studium, ne aut duarum uxorum uir aut renupte maritus aut paenitentiam professus aut simus corpore uel qui publice aliquando adreptus est ad supra scriptus ordines promoueatur.

 

Quod si sciens episcopus contra haec statuta agendum esse crediderit, his quidem, qui ordinatur, suscepto iuxta anteriores canones priuetur officio, sed et ille pro ordinationis timeritate sex mensibus a celebrandis officiis sequestretur.

 

Quod si messas intra statutum tempus facere praesumpserit, anno integro ab omnium fratrum caritate priuetur.

 

De quorum promutionibus si quis clericus aut ciuis testis extiterit, quorum testimonio, dum creditur, frequenter pontificis ignorantia praeuenitur, cum agnitum fuerit ordinationem inlicitam celebratam, anno integro a communione pellantur.

 

Qui tamen si periculosam infirmitatem incorrerint, uiatica illis communio non negetur.

 

Clerici uero qui, cum uxores non habent, benedictione suscepta coniugia crededirint elegenda, qui uolentes absque ulla reclamatione in aetate fuerint legitima ordinati, cum ipsis mulieribus, quas acciperint, excommunicatione pellantur.

 

Quod si inuitus uel reclamans fuerit ordiantus, ab officio quidem deponatur, sed non a communione pellatur.

 

Episcopus autem, qui inuitum aut reclamantem praesumpserit ordinare, annuali paenitentiae subditus missas facire non praesumat de adulteriis autem honoratorum clericorum id obseruandum est, ut, si quis adulterasse aut confessus fuerit uel conuictus, depositus ab officio communione concessa in monasterio tot uitae suae tempore retrudatur.

 

De clericorum honoratorum furtis aut falsitatibus.

 

Si quis clericus furtum aut falsitatem admiserit, quia capitalia et ipsa sunt crimina, communione concessa ab ordine regradetur.

 

De periurio uero id censuimus obseruandum, ut, si quis clericus in causis, quae sub iureiurando finiendae sunt, praebuerit iuramenta et post rebus euidentibus detegitur perierasse, biennii temporis excommunicatione plectatur.

De his, qui ex concubinis filios habent et uxoris legitimas habuerunt aut defunctis uxoribus sibi concubinas publice crediderint sociandas, id obseruandum esse censuimus, ut, sicut eos, qui iam sunt clerici per ignorantiam ordinati, non remouemus, ita statuimus, ne ulterius ordinentur.

 

De incestis coniunctionibus ita quae sunt statuta seruentur, ut his, qui aut modo ad baptismum ueniunt aut quibus patrum statuta sacerdotali praedicatione in notitiam antea non uenerunt, ita pro nouitate conuersationis hac fidei suae credidimus consolendum, ut contracta hucusque huiusmodi coniugia non soluantur, sed in futurum, quod de incestis coniunctionibus in anterioribus canonibus interdictum est, obseruetur, id est, ut ne quis sibi coniugii nomine sociare praesumat relictam patris, filiam uxoris, relictam fratris, sororem uxoris, consubrinam aut subrinam, relictam auunculi uel patrui.

 

Quod si qui in hoc incesti adulterio potius quam coniugio fuerint sociati, quandiu se non sequistrauerint, a communione ecclesiastica repellantur.

 

Illud quoque adiciendum esse credidemus, ut in episcopi discussione consistat de his, qui in ciuitate sua hac territorio consistunt et tali sunt ordine sociati, utrum ignoranter ad inlicita coniugia uenerint, an per contumaciam, quae sunt interdicta, praesumpserint; quia, sicut his, qui per ignorantiam lapsi sunt, subuenitur, ita illis, quibus prius patrum statuta in notitia uenerunt quique etiam contra sacerdotum interdicta in tali permixtione uersantur, priorum canonum in omnibus statuta seruentur, ut non prius in communione recipiantur, quam incesti adulterium, sicut scriptum est, separatione sanauerint, quia in lege domini manifeste legitur: maledictus, qui dormierit cum uxore patris sui, cum priuigna uel sorore uxoris suae, et reliqua his similia.

 

Quo fit, ut quos deus maledixit, nos nisi emendatos benedicere non possimus.

 

Si qui clerici ministeria suscepta quacumque occasione agere, sicut et reliqui, detractant et excusationem de patrociniis quorumcumque, ne officium inpleant, praetendunt hac sacerdotes suos sub huiusmodi causa aestimant per inoboedientia contemnendos, inter reliquos canonicos clericos, ne hac licentia alii uitientur, nullatinus habeantur neque ex rebus ecclesiasticis cum canonicis stipendia aut munera ulla percipiant.

 

De agellis uero ceteris que facultatibus ecclesiasticis a sacerdotibus non alienandis nec per contractus inutiles obligandis priorum canonum statuta seruentur, ut nobis per nullus contractus res ecclesiasticas alienare aut inutiliter liceat obligare.

 

Ea etiam, quae de rebus ecclesiasticis ab antecessoribus alienata uel quibuscumque instrumentis inutiliter in dispendio ecclesiae obligata nuscuntur et intra tricinaria tempora repetitio suppitit, quae acta sunt, subfragante iustitia per publicum aut electorum iudicium reuocentur.

 

Quod si his, qui rem ecclesiasticam tenit, admonitus iudicium declinauerit, quousque aut ad discussione ueniat aut rem restituat ecclesiasticam, communione priuetur.

 

De mancipiis christianis, quae in iudaeorum seruitio ditenentur, si eis, quod christiana religio uetat, a dominis inponitur aut si eos, quos de eclesia excusatos tollent, pro culpa, quae remissa est, adfligere aut caedere fortasse praesumpserint et ad ecclesiam iterato confugerint, nullatinus a sacerdote reddantur, nisi praecium offeratur hac detur, quod mancipia ipsa ualere pronunciauerit iusta taxacio.

 

Christeanis quoque omnibus interdicimus, ne iudeorum coniugiis misceantur.

 

Quod si fecerint, usque ad sequestrationem, quisque ille est, cummunionem pellatur.

 

Idem christeanis conuiuia interdicimus iudeorum; in quibus si forte fuisse probantur, annuali excummunicatione pro huiusmodi contumacia subiacebunt.

 

De missarum caelebritate in praecipuis dumtaxat solemnitatibus id obseruari deberi, ut ora tertia missarum caelebratio in dei nomine inchoetur, quo facilius intra oras conpetentis ipso officio expedito sacerdotis possint ad uespertina officia, id est in uespertino tempore, conuenire; quia sacerdotem uespertinis officiis ab eclesia talibus praeterea diebus nec decit deesse nec conuenit.

 

Episcopus in dioecisis alienas ad alienus clericus ordinandus uel consecranda altaria inruere non debere.

 

Quod si fecerit, remutis his, quos ordenauerit, altaris tamen consecratione manente, transgressor canonum annu a missarum caelebritate cessabit.

 

De his uero clericis, qui sub qualibit occansione aut condicione in aliorum ciuitatebus uel terreturiis crediderint inmorandum, ne ad ullum clericatus honorem absque sui episcopi scripto adque consensu debeant promouiri.

 

Presbytero, diacono uel subdiacono sine episcopi sui litteris ambulanti iuxta statuta priora cummunionem nullus inpendat.

 

De raptoribus uirginum consecratarum seu in proposito sub deuotione uiuentium id statuimus, ut, si quis consaecratae uel deuotae, id est religionem professae, uim inferre praesumpserit, a communione aeclesiastica usque ad exitum repellatur, uiaticum tantum ei in infirmitatis pericolum reseruato.

 

Quod si, quae rapta dicetur, cum raptore habetare consenserit, et ipsa excummunicatione simili feriatur.

 

Quae forma et de paenetentibus hac uiduis in proposito manentebus sub districtione aeclesiastica conseruetur.

 

Quod si quis sacerdos sciens huiusmodi persunis cummunicauerit, anno integro pacem aeclesiae non habebit.

 

De munificentiis uero sacerdotum id obseruandum, ut, si quid praesenti tempore a clericis de decidentum muneficentiis habetur uel possedetor, deinceps a successoribus nullatenus auferatur, ita ut, qui decessorum largitatibus gaudent, officia ecclesiae, obidientiam et affectum sacerdotebus praebeant.

 

De quibus tamen munificentiis, quae praesenti tempore ab his, sicut dictum est, possedentur, si pro oportunitate episcopo placuerit, quod uoluerit, cummotare, sine accipientis dispendio in locis aliis cummotetur.

 

De munificentiis uero praesentibus, quas unusquis clericis pro sua gratia eorum obsequiis extimat conferendas, sicut in arbitrio dantis est, ut tribuere, quibus uoluerit, debeat, ita, si inobidientia uel contumacia in aliquo accipientis exteterit, culpa agnita in arbitrio sit presedentis, utrum uel qualiter debeat reuocari.

 

De his uero clericorum personis, que de ciuitatinsis ecclesiae officio monastiria, deiocesis uel basilicas in quibuscumque locis positas, id est siue in terreturiis siue in ipsis ciuetatebus, suscipiunt ordenandas, in potestate sit episcopi, si de id, quod ante de ecclesiastico munere habebant, eos aliquid aut nihil exinde habere uoluerit, quia unicuique facultas suscepti monastirii, deiocisis uel baselecae debet plena ratione suffecere.

 

De contumacibus clericis.

 

Si quis superbia elatus officium suum indignatione quacumque inplere noluerit, iuxta statuta priora laica cummunione contentus ab ordene depositus tamdio habeatur, quamdio digna, sicut scriptum est, paenetentia et supplicatione satisfecerit; praesidente pontifice tamen illis regolariter et caritatem integram et, quaecumque illis stipendiorum iuxta consuitudinem redebentur, pro qualitate temporis ministrante.

 

De quebus si quaerilla procidat, officium agens recorrat ad sinodum.

 

Si quis clericorum circa se aut districtionem aut tractationem episcopi sui potat iniustam, iuxta antiquas constitutiones recorrat ad sinodum.

Si qui clericorum, ut nuper multis locis diabolo instigante actum fuisse perpatuit, reuelli auctoritate se in unum coniuratione intercedente collegerint et aut sacramenta inter se data aut chartulam conscriptam fuisse patuerit, nullis excusationibus haec praesumtio praeuelitur, sed res detecta, cum in sinodo uentum fuerit, in praesumturibus iuxta personarum et ordenum qualitatem a ponteficibus, qui tunc in unum collicti fuerint, uindicetur; quia sicut caritas ex praeceptis dominicis corde, non cartolae conscriptione est uel coniurationibus exibenda, ita, quod supra sacras admittetur scripturas, auctoritate et districtione pontificali est repraemendo.

 

Si quis res ecclesiae debetas uel proprias sacerdotes orrendae copiditatis instinctu occupauerit, retenuerit aut a potestate ex conpeticione perceperit, se, ut eas non restituat, nullis rebus excusit; sed si agnito iure ecclesiastico non statim ecclesiae uel sacerdoti reformauerit aut, ut ipsum ius agnoscire possit, in iudicio electorum uenire distulerit, tamdiu a cummunione ecclesiastica suspendatur, quamdio ristitutis rebus tam ecclisiam quam sacerdotem reddat indemnem.

 

Similis etiam his, qui oblationis defunctorum legaliter dimissas quolibit ordine adsignare tardauerint uel retenere praesumpserint districtionis ecclesiasticae iuxta prioris canonis furma seruetur.

 

Cui etiam sententiae subiacebit, quisquis ille quolibet ordine, quod pro deuotione sua ecclesiis dedit, reuocare praesumpserit.

 

Abbatibus, presbyteris citiris que ministris de rebus ecclesiasticis uel sacro ministerio alienare uel oblegare absque permisso et subscriptione episcopi sui nil liceat.

 

Quod qui praesumserit, regradetur cummunione concessa et, quod taemere praesumtum aut alienatum est, ordenatione episcopi reuocetur.

 

De paenetentum conuersione.

 

Vt ne quis benedictionem paenetentiae iuuenibus persunis credere praesumat; certe coniugatis nisi ex consensu parcium et aetate iam plena eam dare non audeat.

 

Si quis paenetentiae benedictione suscepta ad saeculare habitum miliciam que reuerti praesumserit, uiatico concesso usque ad exitum excummunicatione plectatur.

 

Vt nullus seruilibus colonariis que conditionibus obligatus iuxta statuta sedis apostolicae ad honores ecclesiastecus admittatur, nisi prius aut testamento aut per tabolas eum legeteme constetirit absolutum.

 

Quod si quis episcoporum eius, qui ordenatur, conditionem sciens transgredi per ordenationem inhebitam fortasse uoluerit, anni spacio missas facere non praesumat.

 

Vt clericus a diaconatum insupra pecuniam non commodit ad usuras nec de praestitis beneficiis quidquam amplius, quam datur, sperit neue in exercendis neguciis, ut publici, qui ad populi responsum negutiaturis obseruant, turpis lucri cupiditate uersetur aut sub alieno nomine interdicta negutia audeat exerciri.

 

Quod si quis aduersum statuta uenire praesumserit, cummunione concessa ab ordine regradetur.

 

Quia persuasum est populis die domineco agi cum caballis aut bubus et ueiculis itinera non debere neque ullam rem ad uictum praeparari uel ad nectorem domus uel hominis pertenentem ullatenus exerciri, quae res ad iudaicam magis quam ad christeanam obseruantiam pertenere probatur, id statuimus, ut die dominico, quod ante fieri licuit, liceat.

 

De opere tamen rurali, id est arata uel uinea uel sectione, messione, excussione, exarto uel saepe, censuimus abstenendum, quo facilius ad ecclesiam uenientes orationis gratiae uacent.

 

Quod si inuentus fuerit quis in operibus supra scriptis, quae interdicta sunt, exercere, qualiter emundari debeat, non in laici districtione, sed in sacerdotis castigatione consistat.

 

De missis nullus laicorum ante discedat, quam dominica dicatur oratio, et, si episcopus praesens fuerit, eius benedictio exspectetur.

 

Sacrificia uero matutina missarum siue uespertina ne quis cum armis pertenentibus ad bellorum usum expectit.

 

Quod si fecerit, in sacerdotis potestate consistat, qualiter eius districtione debeat castigari.

 

Quia deo propitio sub catholicorum regum dominatione consistimus, iudei a die cinae domini usque in secunda sabbati in pasca, hoc est ipso quatriduo, procedere inter christeanus neque catholicis populis se ullo loco uel quacumque occansione miscire praesumant.

 

Iudex ciuitatis uel loci si aeretecum aut bonosiacum uel cuiuslebet alterius aerisis sacerdotem quamcumque personam de catholicis rebatizasse cognouerit et quia regis nos constat habere catholicus, non statim rebatizantis adstrinxerit et ad regis fedem adque iustitiam propterea distringendus adduxerit, annuali excommunicatione subdatur.

 

Clericus cuiuslebit gradus sine pontificis sui permisso nullum ad saecolare iudicium praesumat adtraere neue laico inconsulto sacerdote clericum in saecolare iudicio leceat exebere.

 

Quocirca hec, quae inspirante deo cummuni consinsu placuerunt, si quis antestitum uiuentium uel eorum, quos ipsis deus esse uoluerit successuris, relicta obseruationis integritate custudire et inplere neglexerit, reum se diuinitatis pariter et fraternitatis iudicio futurum esse cognuscat, quia canonis suos nec ignorare quemquam nec dissimulare, id est praeterire, permittetur.

 

Lupus in Christi nomine episcopus consensi et subscripsi quarto post consulatum Paulini ioniores, indictione secunda.

 

Pantagatus episcopus subscripsi.

 

Leo episcopus subscripsi.

 

Arcadius episcopus subscripsi.

 

Flauius episcopus subscripsi.

 

Placidus episcopus subscripsi.

 

Aeterius episcopus subscripsi.

Agripinus episcopus subscripsi.

 

Leucadius episcopus subscripsi.

 

Amilius episcopus subscripsi.

 

Vrsolus episcopus subscripsi.

 

Eleutherius episcopus subscripsi.

 

Lauto episcopus subscripsi.

 

Passiuus episcopus subscripsi.

 

Theudobaudis episcopus subscripsi.

 

Licinius episcopus subscripsi.

 

Albinus episcopus subscripsi.

 

Rusticius episcopus subscripsi.

 

Antoninus episcopus subscripsi.

 

Campanus presbyter directus a domno meo Iniurioso episcopus subscripsi.

 

Venantius presbyter directus a domno meo Gregorio episcopus subscripsi.

 

Aduolus presbyter directus a domno meo Agricula episcopo subscripsi.

 

Optardimus presbyter directus a domno meo Gallo episcopo subscripsi.

 

Marcellianus presbyter directus a domno meo Eumerio episcopo subscripsi.

 

Vincentius presbyter directus a domno meo Sustratio episcopo subscripsi.

 

Baudastes presbyter directus a domno meo Perpetuo episcopo subscripsi.

